ԱՄՓՈՓՈԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ՔԱՂԱՔԱՇԻՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», ««ՍՆԱՆԿՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ », «ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ փաթեթի վերաբերյալ
ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑԱԾ ԴԻՏՈՂՈՒԹՅՈՒՆՆԵՐՆ

ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ ԱՌՆԵԼՈՒ ՎԵՐԱԲԵՐՅԱԼ

	Դիտողության, առաջարկության հեղինակը

(գրության համարը և ամսաթիվը)


	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.ՀՀ բնապահպանության նախարարության 18.04.2015թ. թիվ 1/01.2/10775-15 գրություն:
	Նախագծերի վերաբերյալ դիտողություններ և առաջարկություններ չկան:
	----------------------
	---------------------------

	2. ՀՀ աշխատանքի և սոցիալական հարցերի նախարարության 17.04.2015թ. ԱԱ/ՀՄ-2-2/3223-15 գրություն:
	Նախագծերի վերաբերյալ դիտողություններ և առաջարկություններ չկան:
	-----------------------
	------------------------

	3. ՀՀ առողջապահության նախարարության 22.04.2015թ. թիվ ԱՄ/11.2/4608-15 գրություն:
	1.«Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին» ՀՀ օրենքի նախագծի 7-րդ հոդվածի 8-րդ մասում «վաղակետ լուծվելու» բառերը առաջարկվում է փոխարինել «վաղաժամկետ լուծվելու» բառերով` հիմք ընդունելով «Իրավական ակտերի մասին» ՀՀ օրենքի 42-րդ հոդվածի առաջին մասը:
	Ընդունվել է:
	Նախագծի 6-րդ հոդվածով լրացվող 8-րդ մասում «Վաղակետ» բառը փոխարինվել է «վաղաժամկետ» բառով:

	
	2. «Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի  հոդված 2-ում  «13-րդ հոդվածում» բառերը փոխարինել «13-րդ հոդվածի առաջին մասում» բառերով:
	Ընդունվել է:
	«Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածը խմբագրվել է:

	4. ՀՀ ֆինանսների նախարարության 28.04.2015թ. 01/83-5/10287-15 գրություն:
	«Հայաստանի Հանրապետության քաղաքացիակական օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ.

1.Կարծում ենք, նախագծով առաջարկվող գույքային իրավունքների գրանցման պահանջի ապահովման նպատակով գույքային իրավունքի վերաբերյալ նոտարի կողմից կատարվող նախնական նշում անելու առաջարկությունը բավարար չափով մանրամասն ներկայացված չէ: Տվյալ դեպքում, նախագծի 1-ին հոդվածով (որով օրենսգիրքը առաջարկվում է լրացնել նոր` 135.1 հոդվածով) սահմանված է, որ նախնական նշումն իրականացվելու է նոտարի կողմից, միաժամանակ՝ «Գույքի նկատմամբ իրավունքների պետական գրանցման մասին ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 1-ին հոդվածով սահմանվում է, որ նախնական նշումն իրականացվում է նոտարի ծանուցմամբ` պետական ռեգիստրի կողմից: Կարծում ենք, նախագծերում պետք է հստակեցվի, թե արդյոք գործելու է միասնական տեղեկատվական բազա, որի միջոցով նոտարը ծանուցելու է պետական ռեգիստրին գույքային իրավունքի նշման մասին, կամ հակառակ դեպքում ինչպես է գործընթացն իրականացվելու:    

Միաժամանակ, անհրաժեշտ է նախագծում հստակեցնել նախնական նշման ինչպես սկիզբը, այնպես էլ դադարը: Տվյալ դեպքում, կարծում ենք, նախնական նշումը դադարելու է կառուցվող շենքից անշարժ գույքի գնելու իրավունքի գրանցման պահից:
	Ընդունվել է մասնակի:
	Դիտողությունը հաշվի է առնվել և նախագիծը հստակեցվել է: Նախնական նշման սկիզբը իրավասու անձի կողմից համակարգում նախնական նշում կատարելու պահն է: 

	
	2. Անհրաժեշտ է քննարկել 135.1-ին հոդվածի 4-րդ մասով սահմանված դրույթը, հաշվի առնելով այն, որ նույն հոդվածի 2-րդ մասն արդեն իսկ սահմանում է, որ նախնական նշումին հաջորդող գրանցումը թույլատրելի է միայն այն դեպքերում, երբ հաջորդող գրանցումը վերացնում է նախնական նշումով ապահովված իրավունքը:

Բացի այդ, լրացվող հոդվածը ենթադրում է կառուցվող շենքից անշարժ գույք գնելու իրավունքի ապահովում: Այդ դեպքում հարց է առաջանում, թե նշված հոդվածի 3-րդ մասով նախատեսվող գույքի սեփականատիրոջ անհամաձայնության դեպքում ինչպես է ապահովվելու սեփականատեր չհամարվող անձի գույքային իրավունքը:
	Ընդունվել:
	Նախագիծ 135.1-րդ հոդվածը խմբագրվել է:  

	
	3. Նախագծի 3-րդ հոդվածով առաջարկվող 224-րդ հոդվածի 5-րդ մասի նոր խմբագրությունում նշված է, որ կառուցվող բազմաբնակարան կամ ստորաբաժանված շենքերում առանձնացված միավորները, հողամասի և ընդհանուր օգտագործման տարածքների բաժնեմասով հանդերձ  քաղաքացիական շրջանառության օբյեկտ են դառնում ավարտված շենքի պետական գրանցման պահից: Մինչդեռ գտնում ենք, որ կառուցվող բազմաբնակարան շենքը արդեն իսկ հանդիսանում է քաղաքացիական շրջանառության օբյեկտ:
	Ընդունվել է մասնակի:
	Դիտարկումը տեղին չէ՝ քաղաքացիական շրջանառության օբյեկտ համարվելու պահանջը վերաբերում է ոչ թե կառուցվող շենքին, այլ այդ շենքի կազմում կառուցվող առանձնացված միավորներին: Այսինքն այդ տարածքները որպես առանձին օբյեկտներ չեն կարող օտարվել և այլն, մինչև շինարարության ավարտը սահամանված
կարգով փաստագրումից և պետական գրանցումից հետո: Նախագծով հստակեցվում է, թե որ պահից է շենքի ներսի առանձնացված տարածքը դառնում քաղաքացիական շրջանակության օբյեկտ:


	
	4. 224-րդ հոդվածում լրացվող 7-րդ մասում նշված վեցամսյա ժամկետը նպատակահարմար կլինի փոխարինել մեկամսյա ժամկետով: Միաժամանակ առաջարկում ենք նույն մասում «հաշիվը (հարկային հաշիվ)» բառերը փոխարինել «հաշվարկային փաստաթուղթը կամ օրենքով սահմանված դեպքերում հարկային հաշիվը» բառերով, հաշվի առնելով այն հանգամանքը, որ հնարավոր են դեպքեր, երբ կառուցապատողի կողմից իրականացված գործարքը լինի ազատված ԱԱՀ-ից, իսկ «Ավելացված արժեքի հարկի մասին» ՀՀ օրենքի 19-րդ հոդվածի համաձայն հարկային հաշիվներ դուրս չեն գրվում այն ապրանքների և ծառայությունների համար, որոնք օրենքով ազատված են ԱԱՀ-ից:
	Ընդունվել է մասնակի:
	Առաջարկվող մեկամսյա ժամկետը կարծում ենք բավարար չէ, նպատակահարմար է պահպանել նախագծով նախատեսված 6 ամսյա ժամկետը:

Առաջարկն ընդունվել է՝ «հաշիվը (հարկային հաշիվ)» բառերը խմբագրվել են:


	
	5.224-րդ հոդվածի 7-րդ մասի 3-րդ կետում անհրաժեշտ է «վաճառողի» բառը փոխարինել «կառուցապատողի» բառով: Միաժամանակ, ավելորդ խնդիրներից խուսափելու նպատակով անհրաժեշտ է սահմանել շահագործման հանձնելու եռամսյա ժամկետ՝ սկսած անշարժ գույքի սեփականության իրավունքի փոխանցման ակտի պետական գրանցման պահից:
	Ընդունվել է մասնակի:
	Առաջարկը ընդունվել է՝ «վաճառող» փոխարինվել է «կառուցապատող» բառով:
Չի ընդունվել՝ ավարտից հետո շահագործման հանձնման ժամկետի սահմանումը նախ՝  քաղաքացիական օրենսդրության կարգավորման առարկա չէ, երկրորդ՝ կախված է կոնկրետ կառուցապատման բնութագրերից և կարող է սահմանվել բացառապես կոնկրետ շենքի կառուցման քաղաքաշինական փաստաթղթերով, ինչից ելնելով էլ հնարավոր է  գնորդի և վաճառողի միջև համապատասխան ժամկետները կարգավորել պայմանագրով, ներառյալ՝ վերջնահաշվարկի վճարումը պայմանավորել շահագործման ակտով:

	
	6.224-րդ հոդվածում լրացվող 8-րդ մասում անհրաժեշտ է սահմանել, որ փոխանցման ակտը ենթակա է ոչ միայն նոտարական վավերացման այլ նաև պետական գրանցման, հաշվի առնելով նույն մասի 2-րդ նախադասությունը, որտեղ նշված է, որ սեփականության իրավունքը փոխանցված է համարվում անշարժ գույքը սեփականության իրավունքով փոխանցելու ակտի պետական գրանցման պահից: շարադրել հետևյալ խմբագրությամբ. 

«Կառուցված բազմաբնակարան կամ ստորաբաժանված շենքում բնակարանը և ոչ բնակելի տարածքը, ինչպես նաև հողամասի համապատասխան բաժնային մասը կառուցվող շենքից անշարժ գույք գնելու իրավունք ունեցող անձին սեփականության իրավունքով փոխանցված է համարվում անշարժ գույքը սեփականության իրավունքով փոխանցելու ակտի պետական գրանցման պահից:»:
	Ընդունվել է:
	224-րդ հոդվածում լրացվող 8-րդ մասում լրացում է կատարվել: 

	
	7. Նախագծի 5-րդ հոդվածում կարգավորված չեն կառուցապատողի կողմից հողամասի հիփոթեքային պայմանագրի առկայության դեպքում անշարժ գույք գնելու իրավունք ունեցող անձի իրավահարաբերությունները: Մասնավորապես, պարզ չէ հողամասի հիփոթեքի առկայության դեպքում անշարժ գույք գնելու իրավունք ունեցող անձին անշարժ գույքը սեփականության իրավունքով փոխանցելու ակտի տրամադրման հարցը, եթե հիփոթեքային պարտավորությունը մարված չէ: Բացի այդ, հոդվածում անհրաժեշտ է նշել, որ անշարժ գույք գնելու իրավունք ունեցող անձը պարտավորություն չի կրում կառուցապատողի կողմից կնքված հիփոթեքային պայմանագրերի արդյունքում առաջացող պարտավորությունների համար:
	Չի ընդունվել:
	Նման կարգավորման խնդիրը բացակայում է, քանի որ՝
1.նախքան գրավադրումը  անշարժ գույք գնելու գրանցված իրավունքի առկայության պարագայում գրավառուն գրավ է վերցնում  այդ իրավունքով ծանրաբեռնված գույքը: Մինչև գույքը գրավադրվելը սահմանված բոլոր գույքային իրավունքները պահպանվում են, եթե այլ բան նախատեսված չէ օրենքով:

2.Գրավադրումից հետո առանց գրավառուի համաձայնության չի կարող գրանցվել  անշարժ գույք գնելու իրավունք:  Եթե գրավառուի համաձայնությամբ գրանցվել է այդ իրավունքը, ապա այդ համաձայնությունը ներառում է ավարտից հետո գույքի սեփականության իրավունքի փոխանցում իրավատիրոջը, եթե վերջինս գրավառու բանկի մոտ գտնվող կառուցապատողի դեպոզիտային հաշվին վճարել է պայմանագրով նախատեսված կանխավճարները: 
Նախագծով ներդրվող ինստիտուտների շնորհիվ կառուցապատողի վարկային բեռը սպասարկվում է գնորդներից դեպոնացված գումարների հաշվին՝ ավարտից հետո, հետևաբար՝ վարկատուի համար վարկի մարման աղբյուրը հենց վաճառքներից գնորդների դեպոնացված գումարներն են:

	
	8. Առաջարկում ենք նախագծի 5-րդ հոդվածով օրենսգրքի 268-րդ հոդվածում լրացվող 4-րդ մասից հանել «կամ կառուցված» բառերը, քանի որ կառուցված շենքի դեպքում անշարժ գույք գնելու իրավունքն արդեն իսկ դադարում է:
	Չի ընդունվել:
	Կառուցված շենքի դեպքում անշարժ գույք գնելու իրավունքը մեխանիկորեն չի դադարում, այն կդադարի, եթե փոխանցման ակտ կնքվի, տվյալ անշարժ գույքի նկատմամբ անշարժ գույք գնելու իրավունք ունեցող անձի սեփականության իրավունքը գրանցվի: քանի որ կառուցման ավարտից հետո Քանի դեռ  նախագծով նախատեսված 6 ամսվա ժամկետում գույքի իրավունքը չի փոխանցվել գնորդին, անշարժ գույք գնելու իրավունքը այդ ընթացքում գործում է:


	
	9. Առաջարկում ենք նախագծի 8-րդ հոդվածով առաջարկվող՝ օրենսգրքում լրացվող 570.1-ին հոդվածի 4-րդ մասում «չափից» բառից հետո լրացնել «, որը չի կարող տաբերվել անշարժ գույքի ձեռբերման իրավունքի պայմանագրում նշված անշարժ գույքի մակերեսից՝ ներառյալ պայմանագրում նշված թույլատրելի շեղումները» բառերը:

Նույն լրացվող հոդվածի 5-րդ մասով նախատեսվում է, որ կառուցվող շենքից անշարժ գույք գնելու իրավունքի պայմանագրով գնորդը պետք է կատարի կանխավճարային վճարումներ: 

Առաջարկում ենք նախատեսել նաև վճարման կարգի և ժամկետների մասին կարգավորումներ: Դրա հետ մեկտեղ նույն հոդվածի 5-րդ մասի 2-րդ պարբերությունում, հակընդդեմ պարտավորության հաշվանցով հավաստված վճարումները և վաճառողի պարտատերերերին, մասնակիցներին կատարված կանխիկ վճարումները չպետք է անտեսել:
	Չի ընդունվել:
	Որևէ պայմանագիր ինքնին  չի կարող կանխորոշել ապագա շենքի չափագրման տվյալները: Հակառակը՝ կառուցման ավարտից հետո չափագրման տվյալներն են կանխորոշում տվյալ տարածքի գնի ձևավորման տվյալները:
Վճարման կարգը և ժամկետները ՀՀ քաղաքացիական օրենսգրքով չեն կարգավորվում, դրանք պայմանագրով կարգավորվող հարցեր են:
Չի ընդունվել, քանի որ նախագծի ամբողջ իմաստը հենց ձախողված կառուցապատման ծրագրերով արձանագրված չարաշահումների ու ռիսկերի բացառումն է; Գնորդը պետք է վճարի բացառապես դեպոզիտային հաշիվներին, որոնք գրավադրված կմնան գնորդի կամ գնորդի վարկատուի օգտին, քանի դեռ հանձնում չի կատարվել:

	
	10. Նախագծի «Անցումային դրույթներ» հոդվածում առաջարկում ենք «օրենսգիրք» բառը փոխարինել «օրենք» բառով` համապատասխան հոլովաձևերով:
	Ընդունվել է:
	Անցումային դրույթներում «օրենսգիրքը» խմբագրվել է «օրենք» բառով:

	
	11. Առաջարկում ենք ՀՀ քաղաքացիական օրենսգրքի 170-րդ հոդվածի 1-ին մասի 1-ին կետում «կառուցապատման» բառից առաջ լրացնել «հողամասի» բառը:

Միաժամանակ, կարծում ենք, որ նպատակահարմար է նախագծի անցումային դրույթներում հստակեցնել օրենքի ընդունման պահին արդեն իսկ առկա գույքային իրավունքների կարգավիճակը` սահմանելով, որ արդեն իսկ կնքված պայմանագրերը դիտվելու են որպես իրավունքի պայմանագրեր և վերագրանցման պահանջ չի լինելու:
	Ընդունվել է:
	Հողամասի բառը լրացվել է:
Իրավունքի գրանցման փոփոխման կարգավորումներ նախատեսվում են «Գույքի նկատմամբ իրավունքների պետական գրանցման մասին» ՀՀ օրենքում, իսկ ՀՀ քաղ. օր.-ով արդեն իսկ նախնական պայմանագրից ծագող իրավունքը ավտոմատ չի կարող կառուցվող շենքից անշարժ գույք գնելու իրավունք համարվել, քանի որ օրենքին հետադարձ ուժ չի կարող տրվել (հակասահմանադրական է):

	
	12. Առաջարկում ենք քննարկել օրենքի փոփոխությունը պաշտոնական հրապարակումից հետո առնվազն 6 ամիս հետո կամ ֆինանսական տարվա սկզբից ուժի մեջ մտնելու հարցը:
	Չի ընդունվել:
	Նախագծի կյանքի կոչումը հրատապ է:

	
	13.Առաջարկում ենք վերախմբագրել նախագծի հոդվածները` տեխնիկական բնույթի սխալներից զերծ մնալու նպատակով (օրինակ՝ 5-րդ հոդվածից հետո բացակայում են 6–րդ և 7-րդ հոդվածները, բացի այդ նախագծում սահմանվել են երկու հոդված 8):
	Ընդունվել է:
	Հոդվածների համարակալումներն ուղղվել են:

	
	14. «Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ.

Առաջարկում ենք նախագծի 2-րդ հոդվածում «13-րդ հոդվածում» բառերը փոխարինել «13-րդ հոդվածի 1-ին մասում» բառերով, «3.1» թիվը փոխարինել «5» թվով, իսկ «տարածքը» բառից հետո լրացնել «հողամասը» բառը:
	Ընդունվել է:
	13-րդ հոդվածն ամբողջությամբ վերախմբագրվել է::

	
	15. Նախագծի 5-րդ հոդվածով առաջարկվող` 36-րդ հոդվածի 2-րդ մասում ներկայացված չէ, թե կառուցապատողի որ իրավունքի պետական գրանցմանն է վերաբերում նշվածը, ուստի առաջարկում ենք «կառուցապատողի իրավունքի» բառերը փոխարինել «կառուցապատման իրավունքի» բառերով:
	Չի ընդունվել:
	«կառուցապատման իրավունք» տերմինը ՀՀ քաղ. օր.-ում միանգամայն այլ նշանակություն ունի, իսկ «կառուցապատողի իրավունքի»-ի վերաբերյալ 36-րդ հոդվածի 2-րդ մասում սահմանում է՝ «կառուցապատողի քաղաքաշինական փաստաթղթերով սահմանված իրավունքներն ու պարտականություններ»:

	
	16. 36-րդ հոդվածի 3-րդ մասում, կարծում ենք, պետք է շինության նախագծով նախատեսվող բնակարանները և ոչ բնակելի տարածքները գրանցման ենթակա լինեն ոչ թե կառուցապատողի ցանկությամբ՝ դիմումի հիման վրա, այլ՝ պարտադիր, որպեսզի հնարավոր լինի հստակ ապահովել կառուցվող գույքի նախնական նշման կամ անշարժ գույք գնելու իրավունքի պայմանագրի գրանցումը: Առանց պարտադիր գրանցման հնարավոր չէ իրականացնել 4-րդ մասով առաջարկվող գործարքը, ուստի առաջարկում ենք, որ կառուցվող շենքի պետական գրանցումից հետո կառուցապատողը սահմանված կարգով համապատասխան պետական մարմնում սահմանված կարգով գրանցի նաև կառուցվող շենքի նախագծով նախատեսված բնակարաննները, ոչ բնակելի տարածքների և հողամասի համապատասխան բաժնեմասը՝ ըստ նախագծային համարների, մակերեսի և այլն: Ներկայացված չէ նաև, թե որտեղ պետք է գրանցվեն նշված գործարքները:
	Չի ընդունվել:
	Այս կարգավորումն է գործում նաև այսօր: Կառուցվող շենք գրանցելու գործընթացում արդեն իսկ ճարտարապետաշինարարական նախագիծը առկա է կադաստրային գործում, որը բավարար է անշարժ գույք գնելու իրավունքի պայմանագրի գրանցման համար:Իսկ առանձնացված միավորների առանձին վկայականերով գրանցումը անհրաժեշտ է միայն կառուցապատողի իրավունքների (բիզնեսի) վաճառքի գործարքի համար, ինչից ելնելով էլ նախագծում նախատեսվում է հայեցողական մոտեցում:


	
	17. 36-րդ հոդվածի 6-րդ մասում «հանդերձ» բառից հետո պետք է լրացնել «սեփականության իրավունքի» բառերը, քանի որ ոչ թե տարածքն է պետական գրանցման ենթակա, այլ սեփականության իրավունքը: Նախագծի 5-րդ հոդվածով առաջարկվող՝ օրենքի 37-րդ հոդվածի նոր խմբագրության  վերնագրում, պետք է «պետական» բառից հետո լրացնել «գրանցման» բառը:
	Ընդունվել է:
	Նախագծի 6-րդ հոդվածով խմբագրվող`36-րդ հոդվածի 6-րդ մասում և 37-րդ հոդվածի վերնագրում լրացում է կատարվել:

	
	18.Նախագծի 6-րդ հոդվածի 1-ին մասի վերաբերյալ.

Եթե առաջարկվող հոդվածի 1-ին մասը վերաբերում է քաղաքացիներին (բնակարանի գնորդներին), ապա այն  առաջարկում ենք հանել: Առաջարկվող խմբագրությամբ ստացվում է, որ մինչև օրենքն ուժի մեջ մտնելը կառուցվող բազմաբնակարան կամ ստորաբաժանված շենքի սեփականության իրավունքի սուբյեկտները համարվում են կառուցապատող, քանի որ ձեռք են բերել նաև հողամասի բաժնեմասի սեփականության իրավունք, որն ընդունելի չէ, հակառակ դեպքում առաջարկում ենք խմբագրել: 
Բացի այդ, ստացվում է, որ մինչև առաջարկվող օրենքի նախագծի ուժի մեջ մտնելը կառուցվող բազմաբնակարան կամ ստորաբաժանված շենքից ձեռքբերած գրանցման իրավունքները պետք է վերագրանցվեն, որը նույնպես ընդունելի չէ: Կարծում ենք, մինչև սույն նախագծի ընդունումը կառուցվող բազմաբնակարան կամ ստորաբաժանված շենքից ձեռքբերած գույքային իրավունքները պետք է հավասարեցվեն նախագծով առաջարկվող անշարժ գույքի ձեռքբերման իրավունքի գրանցմանը՝ առանց վերագրանցելու պահանջի:
	Չի ընդունվել:
	Խնդիրը հենց այն է, որ ներկայումս բնակարանի գնորդ պատկերացումներով քաղաքացին կառուցապատողի իրավունքների ձեռք բերման կնքած գործարքով իրականում իրավաբանորեն հանդիսանում է համակառուցապատող: Նախագիծը ամրագրում է այս իրավական կարգավիճակը և հաջորդ մասով ուղղորդում է  անձին վերագրանցել իր գույքային իրավունքը, եթե վերջինս չի ցանկանում մնալ համակառուցապատող:
Ներկա պահին գրանցված են կառուցապատողի իրավունքների ձեռք բերման գործարքներ՝ անձը հանդիսանում է հողի բաժնեմասի սեփականատեր և կառուցվող շենքի կառուցապատող, թեկուզ գործարքի մեջ մտնելիս հիմնական հատվածը չի գիտակցել դա, կարծելով բնակարանի գնորդ է: Նախագիծը հնարավորություն է տալիս անձին ընտրել իր կարգավիճակը՝ վերագրանցել իրավունքը կամ թողնել անփոփոխ՝ կրելով կառուցապատողի կարգավիճակից բխող ռիսկերը;  
Չենք կարող հետադարձ ուժ տալ, այսինքն առանց վերագրանցման (իրավունքի փոփոխման) պահանջի ավտոմատ իրավունքի հավասարեցում նախատեսել, որովհետև կան նաև որոշ խստացնող դրույթներ, որոնք հետադարձ ուժ ունենալ չեն կարող:

	
	19.Առաջարկում ենք նախագծի 6-րդ հոդվածի 2-րդ մասի 1-ին պարբերության «ձեռք բերելու» բառերը փոխարինել «ձեռք բերած» բառերով, իսկ «իրավունքի վերագրանցում» բառերից առաջ լրացնել «անշարժ գույք գնելու» բառերը: 

Նույն մասի 3-րդ պարբերությամբ նշված իրավունքի վերագրանցման դեպքում գրանցված իրավունքի սուբյեկտին կառուցապատողի պարտականությունների խախտման համար վարչական, կապալառուների և շինարարության հետևանքով վնաս կրած այլ անձանց հանդեպ գույքային պատասխանատվությունից ազատելն անթույլատրելի է, հաշվի առնելով այն հանգամանքը, որ եթե նոր կառուցապատողին են փոխանցվում իրավունքները, ապա նաև պետք է փոխանցվեն պարտականությունները: 
	Չի ընդունվել:
	Նախագծի ձևակերպումն ավելի հստակ է:
Իրենց բնակարանի գնորդ պատկերացրած անձինք օրենքի սխալ կիրառման արդյունքում անգիտակցորեն հանդիսանում են համակառուցապատող և կրում են այդ կարգավիճակից բխող պատասխանատվություն: Նախագծի նպատակն է  օրենքի սխալ կիրառման արդյունքում ծուղակի մեջ հայտնված սպառողական նպատակներով գնորդներին ազատել այդ պատասխանատվությունից: 


	
	20. Նախագծի 6-րդ հոդվածի 3-րդ մասում նշված է, որ նոր կառուցապատողը ազատվում է մինչև սույն նախագծի ուժի մեջ մտնելը օտարելուց առաջացած, սակայն չվճարված ԱԱՀ-ից, հարկային օրենսդրությամբ հաշվարկված տույժերից և տուգանքներից: Սա միանգամայն անընդունելի է հիմք ընդունելով այն հանգամանքը, որ իրավունքները փոխանցվելիս պետք է փոխանցվեն նաև պարտականությունները:
	Չի ընդունվել:
	Նախագծում խոսքը չի վերաբերում նոր կառուցապատողին և իրավունքների փոխանցման մասին չէ:
Պարզապես կառուցապատողը ժամանակին հողի բաժնեմասով օտարումներ է իրականացրել քաղաքացիներին և առկա են հարկերի չհայտարարագրման կամ թերհայտարարագրման դեպքեր: Առաջարկվող արտոնությունը վերաբերում է կառուցապատողին՝ նախկինում կատարած հողի բաժնեմասով կառուցապատողի իրավունքների  օտարումների մասով:
Ամեն պարագայում կարծում ենք նախագծով   արտոնության տրամադրման առկայության հարցը պետք է որոշի կառավարությունը


	
	21. «Քաղաքաշինության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ.

Նախագծի 1-ին հոդվածի 1-ին մասով առաջարկվող լրացումը կառուցվող շենքից անշարժ գույք գնելու իրավունք ունեցող անձանց և կառուցապատողի միջև կնքված պայմանագրերով կարգավորման ենթակա հարցեր են, և որևէ կերպ չեն կարող ներառվել կառուցապատողի իրավունքներում: Սա կարող է լինել գնորդի իրավունք և կառուցապատողն այս դեպքում ունի պայմանագրային պարտավորություն, որը պետք է կատարվի պայմանագրին համապատասխան, այլ ոչ թե իրավունք ունենա միակողմանի փոփոխել: Միաժամանակ նման իրավահարաբերություններում չպետք է ներառվեն այնպիսի դրույթներ, որոնք կառուցապատողի կողմից պայմանագրի լուծման նախաձեռնություն պարունակեն, եթե սահմանվում է կառուցվող շենքից անշարժ գույք գնելու իրավունք ունեցող անձանց հետ նախապես համաձայնեցման հնարավորություն:
	Չի ընդունվել:
	Նախագծով առաջարկվող լրացումը կառուցապատողի պարտականություն է, ոչ թե իրավունք:
Նախագծի նպատակն է կառուցապատողին պարտավորեցնել նախագծի փոփոխությունները համաձանեցնել գնորդի հետ, այլապես նախագիծը չի համաձայնեցվի համայնքի կողմից, որի կարգավորումները կտրվեն ենթաօրենսդրական համապատասխան ակտերում: 

	
	22. Նախագծի 1-ին հոդվածի 2-րդ մասով նախատեսվող լրացումով սահմանվում է, որ կառուցվող շենքի նկատմամբ կառուցապատողի իրավունքներն ամբողջությամբ կամ մասնակի այլ անձի փոխանցելու դեպքում ձեռք բերողը հանդիսանում է կառուցապատող և կրում է դրանից բխող պարտավորությունները և քաղաքաշինական գործունեության մասնակիցների և երրորդ անձանց հանդեպ: Ուստի այս օրենքի նախագծով տրված կարգավորումը հակասում է «Գույքի նկատմամբ իրավունքների պետական գրանցման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 6-րդ հոդվածի 2-րդ կետի վերջին պարբերությամբ տրված կարգավորմանը, որով հստակեցվել է, որ իրավունքի վերագրանցման դեպքում գրանցված իրավունքի սուբյեկտն ազատվում է կառուցապատողի պարտականությունների խախտման համար վարչական և կապալառուների և շինարարության հետևանքով վնաս կրած այլ անձանց հանդեպ գույքային պատասխանատվությունից: Կարծում ենք, այս դեպքում նպատակահարմար է միատեսակ քաղաքականության որդեգրումը` գույքային իրավունքների փոխանցման արդյունքում պարտավորությունների առաջադրման տեսանկյունից:
	Չի ընդունվել:
	«Գույքի նկատմամբ իրավունքների պետական գրանցման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 6-րդ հոդվածը անցումային դրույթ է և կարգավորում է նախկինում օրենքի սխալ կիրառման արդյունքում իրենց կամքից անկախ կառուցապատողի կարգավիճակ ձեռք բերած անձանց ռիսկերի վերացումը: 
Իսկ քննարկվող հոդվածը ուղղակի հստակ որակում է կառուցապատողի իրավունքների ձեռք բերման գործարքով ձեռք բերողի կարգավիճակը՝ հետագա մոլորությունները բացառելու համար:


	
	23. Նախագծի 2-րդ հոդվածի 3-րդ մասով սահմանվել է, որ շինարարական օբյեկտի շահագործումն իրականացվում է օբյեկտի սեփականատիրոջ և (կամ) օգտագործողի միջոցների հաշվին: Տվյալ դեպքում պետք է հաշվի առնել, որ եթե շինարարության ավարտը հիմք է օբյեկտի և դրա կազմում առանձնացված միավորի նկատմամբ իրավունքի գրանցման համար (նախագծի 2-րդ հոդվածի 1-ին մաս), ապա տվյալ դեպքում ստացվում է, որ մինչև շահագործման ավարտը գույքի նկատմամբ իրավունք ձեռքբերողը կարող է հանդիսանալ գույքի սեփականատեր և համաձայն 3-րդ կետի դրույթների` կրել շահագործման իրականացման պատասխանատվությունը: Այս դեպքում, կարծում ենք, առավել նպատակահարմար կլիներ իրավունքի գրանցման հիմք հանդիսացող շինարարության ավարտը նախատեսել շահագործման աշխատանքների իրականացումից հետո, որից հետո կառուցվող շենքից  անշարժ գույք գնելու իրավունք ունեցողը կհանդիսանա գույքի սեփականատեր: Կարծում ենք փոխանցման ակտը պետք է գրանցվի ամբողջությամբ շինարարության ավարտից հետո, այսինքն՝ երբ շենքը պատրաստ է շահագործման, իսկ շինարարական օբյեկտի շահագործման աշխատանքները պետք է իրականցվեն կառուցապատողի միջոցների հաշվին, քանի որ գնորդը պայմանագրի համաձայն վճարում է շահագործման ենթակա շենքի բնակարանի համար:
	         Չի ընդունվել:
	Առկա նորմը գործող օրենքի նորմ է և վերաբերում է արդեն իսկ շահագործման հանձնված շենքի հետագա շահագործմանը, որի ծախսերը կրում են սեփականատերերը՝ <Բազմաբնակարան շենքերի կառավարման մասին> <Համատիրությունների մասին> օրենքներով սահմանված կարգով , ոչ թե շահագործման հանձնելու ծախսերին:
Ինչ վերաբերում է այն մտագոհությանը, որ ավարտական ակտից մինչև շահագործման ակտի ընդունման ժամկետում ծախսերի հոգսը չմնա արդեն իսկ սեփականատեր դարաձած գնորդների վրա, ապա դա կարող է կարգավորվել պայմանագրով՝ գնման վերջնահաշվարկը նախատեսելով շահագործման ակտից հետո:  


	4. Երևանի քաղաքապետարի 16.04.2015թ. թիվ 01/7-19352հ գրություն:
	«Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին» ՀՀ օրենքի նախագծի՝ 
1.Վերնագրում «փոփոխություններ և լրացումներ» բառերը փոխարինել «լրացումներ և փոփոխություններ» բառերով, նկատի ունենալով, որ նախագծի 1-ին հոդվածով կատարվում է լրացում: 

Նույն առաջարկը վերաբերվում է նաև ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերնագրին:
	Չի ընդունվել:
	Նախագծերի վերնագրերը համապատասխանում են կատարվող փոփոխություններին և լրացումներին:

	
	2. 3-րդ հոդվածի 8-րդ մասը «հողամասի» բառից հետո լրացնել «և ընդհանուր օգտագործման տարածքների» բառերով, «կառուցվող» բառը փոխարինել «կառուցված» բառով:
	Ընդունվել է մասնակի:
	Նախագծի 3-րդ հոդվածի 8-րդ մասում լրացվել է «և ընդհանուր օգտագործման տարածքների համապատասխան» բառերը: «Կառուցվող» բառը թողնվել է անփոփոխ տերմինների միասնականությունն ապահովելու համար, որովհետև դա է հենց գույքային իրավունքի անվանումը՝ «կառուցվող շենքից անշարժ գույք գնելու իրավունք»:

	
	3.«Հոդված 8. Օրենսգրքում լրացնել հետևյալ բովանդակությամբ 570.1-րդ հոդված» բառերը փոխարինել «Հոդված 6. Օրենսգրքում լրացնել հետևյալ բովանդակությամբ 570.1-րդ հոդված» բառերով և նշված հոդվածի 8-րդ մասում «վաղակետ» բառը փոխարինել «վաղաժամկետ» բառով: «Հոդված 8. Անցումային դրույթներ» բառերը փոխարինել «Հոդված 7. Անցումային դրույթներ» բառերով:

	Ընդունվել է:
	Նախագծի հոդվածների համարակալումները խմբագրվել են: «Վաղակետ» բառը փոխարինվել է «վաղաժամկետ» բառով:

	
	««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի՝
1. «Հոդված 2. Օրենքի 13-րդ հոդվածում» բառերը փոխարինել «Հոդված 2. Օրենքի 13-րդ հոդվածի 1-ին մասում» բառերով:
	Ընդունվել է:
	Հոդվածը խմբագրվել է:

	
	2. 5-րդ հոդվածով նոր խմբագրությամբ շարադրվող 36-րդ հոդվածի վերնագիրը  «պետական» բառից հետո լրացնել «գրանցման» բառով:
	Ընդունվել է:
	Լրացվել է «գրանցման» բառը:

	
	3. 5-րդ հոդվածով նոր խմբագրությամբ շարադրվող 36-րդ հոդվածի 5-րդ և 6-րդ մասերում «շինության շինարարության» բառերը փոխարինել «շենքի շահագործման» բառերով, 6-րդ մասը  «հիման վրա» բառերից հետո լրացնել «բազմաբնակարան կամ» բառերով:
	Ընդունվել է մասնակի:
	Լրացվող 36-րդ հոդվածի 6-րդ մասում լրացվել են «բազմաբնակարան կամ» բառերը:
«Քաղաքաշինության մասին» ՀՀ օրենքի նախագծով շինարարության ավարտի փաստագրումը հիմք է ավարտված օբյեկտի և դրա կազմում առանձնացված միավորների նկատմամբ իրավունքների գրանցման համար, ուստի 36-րդ հոդվածի 5-րդ և 6-րդ մասերով նախատեսված գրանցման համար բավարար է շինության շինարարության ավարտի փաստագրման առկայությունը:

	
	4. 5-րդ հոդվածով նոր խմբագրությամբ շարադրվող 36-րդ հոդվածը լրացնել նոր՝ 7-րդ մասով՝ հետևյալ բովանդակությամբ.

«7. Կառուցվող բազմաբնակարան կամ ստորաբաժանված շենքի առանձնացված միավորների նկատմամբ իրավունքի վերաբերյալ նշում կամ նախնական նշումին հաջորդող գրանցում կատարելուց հետո՝ երեք աշխատանքային օրվա ընթացքում անշարժ գույքի ռեգիստրը գրանցման վերաբերյալ տվյալները անվճար տրամադրում է համապատասխան համայնքի ղեկավարին:»:

Նշված առաջարկը պայմանավորված է գործընթացի նկատմամբ հսկողություն իրականացնելու անհրաժեշտությամբ:


	Չի Ընդունվել է:
	Առաջարկությունը կատարվել է ելնելով այն ենթադրությունից, թե նախնական նշումը պահպանվոմ է մինչև շենքի առուցման ավարտը: Մինչդեռ նախնական նշումն ապահովում է գործարքի նոտարական վավերացումից մինչև պետական գրանցման ենթարկելու ժամկետը (անշարժ գույքի դեպքում՝ 30 օր)։ Այս պարագայում անիմաստ է համայնքին նախնական նշման մասին ծանուցելը:



	
	5. 5-րդ հոդվածով նոր խմբագրությամբ շարադրվող 37-րդ հոդվածը անհրաժեշտ է վերախմբագրել  և դրա բովանդակությունը համապատասխանեցնել «Հայաստանի Հանրապետությունում կառուցապատման թույլտվությունների տրամադրման կարգը հաստատելու և Հայաստանի Հանրապետության կառավարության մի շարք որոշումներն ուժը կորցրած ճանաչելու մասին» ՀՀ կառավարության կողմից ընդունված որոշման դրույթներին:


	Չի ընդունվել
	Սույն իրավակարգավորման հիմքում դրված է այլ մոտեցում

	
	6. 6-րդ հոդվածի 4-րդ մասից հանել «կամ համայնքը՝ առանձնացված միավորների սեփականատերերի ծախսերով» բառերը, քանի որ ավելորդ ծանրաբեռնվածություն կառաջանա համայնքների համար:


	Չի ընդունվել:
	Ներկայումս առկա  է կարգավորման բաց և նախագծով համայնքը պետք է հոգ տանի իր համայնքում կառուցվող շենքերի ավարտվածության ապահովման համար: Բացի այդ համայնքը աշխատանքներն իրականացնում է բնակիչների միջոցների հաշվին

	
	««Քաղաքաշինության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի՝
1. 1-ին հոդվածի 1-ին մասում «4-րդ մասը» բառերը փոխարինել «3-րդ մասը» բառերով, իսկ 2-րդ մասում «6-րդ մաս» բառերը փոխարինել «5-րդ մաս» բառերով:
	Չի ընդունվել:
	Լրացումը կատարվում է «Քաղաքաշինության մասին» ՀՀ օրենքի 6-րդ հոդվածի 4-րդ մասում՝կառուցապատողի պարտավորությունների թվարկման մեջ: Իսկ նախագծի 1-ին հոդվածի 2-րդ մասով լրացմամբ ավելանում է 6-րդ մաս, որովհետև 5-րդ մաս հոդվածն արդեն ունի, իսկ այլ մասում լրացում կատարելու դեպքում կխախտվի բովանդակային հաջորդականությունը:


	
	2.Հանել 2-րդ հոդվածը և թողնել գործող խմբագրությունը, քանի որ գտնում ենք, որ ավարտված շինարարության փաստագրման գործընթացը 2 փուլով իրականացնելը չի բխում շենքի առանձնացված միավորների նկատմամբ գույքային իրավունք ունեցող անձանց շահերից և չի երաշխավորում նրանց իրավունքների իրագործումը: Նշված պայմանավորված առաջարկում եմ վերնագրից հանել «փոփոխություններ և» բառերը: Առաջարկում եմ շրջանառությունից հանել ««Տեղական ինքնակառավարման մասին» Հայաստանի Հանրապետության օրենքում փոփոխություն և լրացում կատարելու մասին» և ««Երևան քաղաքում տեղական ինքնակառավարման մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերը:

	Չի ընդունվել 
	Սույն իրավակարգավորման հիմքում դրված է այլ մոտեցում առկա ռիսկերը կանխարգելելու նպատակով

	5. ՀՀ կենտրոնական բանկի 21.04.2015թ. թիվ 15.1-06/000354-15,
գրություն:
	«Քաղաքացիական օրենսգրքում փոփոխություններ և լրացումներ կատարելու մասին» ՀՀ օրենքի նախագծի՝
1.Նախագծից չի երևում, թե ինչ է իրենից ներկայացնում գույքի նկատմամբ գույքային իրավունքի վերաբերյալ նախնական նշումը՝ դրա իրավական հետևանքների տեսանկյունից: Ենթադրելով, որ նախնական նշման հիման վրա պետք է ծագի անձի՝ կառուցվող շենքից անշարժ գույք գնելու գույքային իրավունքը, առաջարկում ենք հստակ ամրագրել Նախագծի 1-ին հոդվածում:
	Չի ընդունվել:
	Կառուցվող շենքից անշարժ գույք գնելու իրավունքի ծագման հիմքը նախնական նշումը չէ, այլ համապատասխան պայմանագիրը: Իրավունքը ձեռք է բերվում պայմանագրի հիման վրա և ծագում է պետական գրանման պահից: Նախնական նշումն ընդամենը ապահովում է նոտարական վավերացումից մինչև պետական գրանցման ենթարկելու ժամկետը (անշարժ գույքի դեպքում՝ 30 օր)։ Միաժամանակ հոդվածը հստակեցման նպատակով խմբագրվել է:

	
	2.Առաջարկվող խմբագրությամբ չի բացառվում նույն գույքի նկատմամբ մեկից ավելի նախնական նշումներ կատարելու հնարավորությունը, ինչին ի սկզբանե պետքէ ուղղված լիներ այդ ինստիտուտը:
	Չի ընդունվել:
	Նախնական նշում իրականացվելու է նոտարի կողմից: Նոտարներներն օրենսդրական բարեփոխումների համաձայն գործելու են էլեկտրոնային համակարգի միջոցով, որով ապահովվելու է նախնական նշման վերաբերյալ տեղեկատվության հասանելիությունը: Այսինքն նոտարի կողմից իրականացված նախնական նշման վերաբերյալ տեղեկատվություն ունենալու են բոլոր նոտարները, իսկ պետական ռեգիստր նոտարները հատուկ ծանուցում են ուղարկելու: Այսպիսով ձևավորվելու է միասնական բազա: Այս կարգավորումները արված են «Նոտարիատի մասին» ՀՀ օրենքի նախագծերի փաթեթում: Հետևաբար նշված մտահոգությունը բացառվում է։

	
	3.Քանի որ այդ ինստիտուտի նպատակներից մեկը՝ անշարժ գույքի շուկայում չարաշահումների բացառումն է, առաջարկում ենք հստակ ամրագրել, որ նախնական նշումը կարող է կատարվել միայն կառուցման ընթացքում գտնվող անշարժ գույքի գործարքների հետ կապված: Հակառակ դեպքում հարց կառաջանա, արդյոք տրանսպորտային միջոցների կամ արդեն գոյություն ունեցող անշարժ գույքի միավորի վաճառքի հետ կապված կարող է կատարվել նախնական նշում:
	Չի ընդունվել:
	Նախնական նշումը վերաբերելու է գրանցման ենթակա բոլոր տեսակի գույքերին (անշարժ գույք, տրանսպորտային միջոց, ՍՊԸ բաժեմասեր և այլն) և բոլոր տեսաի գույքային իրավունքներին (օտարում, վարձակալությոն, գրավ և այլն): Նախնական նշումն ապահովում է նոտարական վավերացումից մինչև պետական գրանցման ենթարկելու ժամկետը (անշարժ գույքի դեպքում՝ 30 օր)։

	
	4.Օրենսգրքի 224-րդ հոդվածի 4-րդ մասի՝ Նախագծի 3-րդ հոդվածով առաջարկվող նոր խմբագրության առաջին նախադասությունում «անշարժ գույք գնելու իրավունք» բառերն առաջարկում ենք փոխարինել «տվյալ բնակարանը կամ ոչ բնակելի տարածքը գնելու իրավունքով», որպեսզի բացառվի իրավիճակը, երբ մեկ բնակարանի նկատմամբ սահմանվում են ծարնաբեռնումներ մեկ այլ բնակարանի նկատմամբ ունեցած գնելու իրավունքի հետևանքով:
	Չի ընդունվել:
	Նախագծի փոփոխվող 224-րդ հոդվածի 4-րդ մասով նախատեսված իրավունքի տեսակը հստակ է շարադրված։

	
	5.Օրենսգրքի 224-րդ հոդվածի 5-րդ մասի` Նախագծի 3-րդ հոդվածով առաջարկվող նոր խմբագրությունը կարող է սխալ մեկնաբանությունների տեղիք տալ, նախ այն պատճառով, որ Օրենսգրքում չի օգտագործվում և չի սահմանվում “քաղաքացիական շրջանառության օբյեկտ” հասկացությունը: Բացի այդ, նշված խմբագրությունը կարող է մեկնաբանվել այնպես, որ խոսքը վերաբերում է կառուցվող շենքի` ճարտարապետաշինարարական փաստաթղթերում առանձնացված միավորներին, որի դեպքում, դրանց նկատմամբ որևէ գործարք, այդ թվում` նոտարի կողմից նախնական նշում չի կարող կատարվել, քանի որ դրանք կհամարվեն շրջանառությունից հանված օբյեկտներ:
	Չի ընդունվել:
	Կառուցվող շենքում առանձնացված միավորները (բնակարանները, ոչ բնակելի տարածքները) մինչ շենքի կառուցումը չեն կարող շրջանառվել, քանի որ գույքը որպես այդպիսին գոյություն չունի: Քաղաքացիական շրջանառության օբյեկտ հասկացությունը սահմանված է ՀՀ քաղ. Օր. 133-րդ հոդվածով:

	
	6.Օրենսգրքի 224-րդ հոդվածում լրացվող 7-րդ և 8-րդ մասերի` Նախագծի 3-րդ հոդվածով առաջարկվող խմբագրության մեջ առաջարկում ենք հստակեցնել «փոխանցելու ակտի» իրավական բնույթը` արդյո՞ք այն համարվում է գործարք, թե` հանձնման-ընդունման ակտ: Եթե «փոխանցելու ակտը» նույնանում է  հանձնման-ընդունման ակտին, ապա պետք է հստակ բացառվի կառուցապատողի միակողմանի գործողություններով այդ ակտում այնպիսի պայմանների (գնի չվճարված մասի վճարման պայմաններ, հանձնվող բնակարանի մակերեսի և ընդհանուր գույքի վերաբերյալ պայմաններ և այլն) ամրագրումը, որոնք շեղվում են կառուցապատողի և ձեռք բերողի միջև կնքված պայմանագրում նշված պայմաններից:    
	Չի ընդունվել
	Փոխանցման ակտը պետք է համապատասխանի կառուցվող շենքից անշարժ գույք գնելի իրավունքի պայմանագրի պայմաններին, որպեսզի հանձնման-ընդունման ժամանակ կողմերը ստորագրեն այն, հակառակ դեպքում գնորդն ուղղակի չի ստորագրի, հետևաբար և չի ընդունի գույքը և կարող է պահանջել կանխավճարների վերադարձ : 

	
	7. Նախագծի 8-րդ հոդվածով Օրենսգրքում լրացվող 570.1-րդ հոդվածի`

1)3-րդ և 8-րդ մասերում առաջարկում ենք հստակ ամրագրել, որ «գնի ինդեքսավորումը» չի կարող հանգեցնել պայմանագրում ուղղակի կամ անուղղակի կերպով գույքի գինն արտարժույթով գնանշելուն կամ պայմանավորված լինել արտարժույթի փոխարժեքի փոփոխմամբ: Սա հակասում է արժութային վերահսկողության ու կարգավորման  ոլորտում ՀՀ որդեգրած քաղաքականությանը, ինչպես նաև` «Արժութային կարգավորման և արժութային վերահսկողության մասին» ՀՀ օրենքի պահանջներին.


	Չի ընդունվել:
	Գտնում ենք, որ հստակեցման կարիք չկա, քանի որ ինչպես արդարացիորեն նշվել է արտարժույթով գնանշումը հակասում է ՀՀ քաղաքացիական օրենսգրքի և «Արժութային կարգավորման և արժութային վերահսկողության մասին» ՀՀ օրենքի պահանջներին, ուստի պարտավորություններով հաշվարկներն արտարժութով կատարելու, արտարժույթով գնանշման մասին խոսք լինել չի կարող, քանի որ արգելված է:

	
	2)5-րդ մասի 2-րդ պարբերության, ինչպես նաև` նախագծի 8-րդ հոդվածի կիրառման տեսանկյունից անհրաժեշտ է հստակ սահմանել, որ 5-րդ մասի 2-րդ պարբերությունում նշված, այլ դեպքերում ոչ թույլատրելի համարվող ապացույցները, պետք է լինեն թույլատրելի ու վերաբերելի ապացույցներ այն վեճերի դեպքում, որոնք կծագեն Նախագիծն ընդունվելուց և ուժի մեջ մտնելուց հետո` նաև այն դեպքերում, երբ կազմված չէ սեփականության իրավունքի փոխանցման ակտ:


	Չի Ընդունվել:
	Անցումային դրույթներում  համապատասխան կարագավորում նախատեսված է նախկինում նախնական պայմանագրերի շրջանակում կատարված վճարումների համար։ 

	
	3)5-րդ և 6-րդ մասերի խմբագրությունից պարզ չէ այդ մասերում նշված հատուկ հաշվի իրավական կարգավիճակը: Մասնավորապես, առաջարկում ենք հստակեցնել, թե արդյո՞ք կառուցապատողն իրավունք ունի օգտագործել այդ հաշվում եղած դրամական միջոցները, այդ թվում՝ նաև այն պարագայում, երբ հոդվածում նշված գրավադրման պայմանագիրը չի կնքվում: 
	Ընդունվել է մասնակիորեն:
	Կարգավորումները թողնվել են կողմերի միջև կնքված պայմանագրի, բանկային օրենսդրության և բանկային գործող կանոնների կարգավորմանը: Մասնավորապես կառուցապատողն իրավունք կունենա անսահմանափակ հաշվից օգտվելու, եթե գումարը գրավ դրված չէ կամ այլ բան նախատեսված չէ կողմերի միջև կնքված պայմանագրով։  

	
	4)8-րդ մասով ամրագրված է միայն գնորդի իրավունքը` կառուցապատողից հետ պահանջել վերջինիս վճարված կանխավճարների գումարները: Առաջարկում ենք հստակ ամրագրել, որ գնորդն իրավունք ունի իր ընտրությամբ, դատական կարգով պարտադրել կառուցապատողին կազմել սեփականության իրավունքի փոխանցման ակտը և գնորդին բնեղենով հանձնել կառուցված շենքում գնորդին հասանելիք բնակարանը: 
	Ընդունվել է:
	Հոդվածը լրացվել է 9-րդ մասով 

	
	8.««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ.

     Ներկայումս հաճախակի են այն դեպքերը, երբ կառուցվող բազմաբնակարան շենքերի նույն միավորները մեկից ավելի գործարքներով օտարվում են տարբեր անձանց, օրինակ` գրավադրվում են բանկում և, միաժամանակ` օտարվում են մեկ կամ ավելի ֆիզիկական անձանց: 

     Նախագծի 6-րդ հոդվածի 2-րդ մասում նշված անցումային դրույթներով հնարավորություն է տրվում մինչև Նախագծի ուժի մեջ մտնելը նախնական պայմանագրից ծագած իրավունքները վերագրանցել որպես կառուցվող բազմաբնակարան շենքում անշարժ գույք գնելու իրավունք: Այս հոդվածով փորձ է կատարվում օրինական դաշտ բերել մինչ Նախագիծն ուժի մեջ մտնելը կնքված նախնական պայմանագրերը: 

     Կարծում ենք, վերը նշված հոդվածը, ՀՀ սահմանադրության 42-րդ հոդվածի և «Իրավական ակտերի մասին» ՀՀ օրենքի իմաստով հանդիսանում է անձի իրավական վիճակը վատթարացնող օրենք և հետևաբար` դրան հետադարձ ուժ տալը հակասահմանադրական է:


Ավելին, վերը նշված կարգավորումն ամբողջական չէ, քանի որ համապարփակ լուծում չի տալիս այն դեպքերի համար, երբ անշարժ գույքի նույն օբյեկտի նկատմամբ առկա է մեկից ավելի անձանց գույքային իրավունքների բախում: Օրինակ՝ ինչպե՞ս է լուծվելու այն իրավիճակը, երբ կառուցվող բնակարանը հանդիսանում է գրավի առարկա, այդ առարկայի նկատմամբ սկսվել է բռնագանձման գործընթաց (որի արդյունքում այդ բնակարանը սեփականության իրավունքով կարող է անցնել գրավառուին) սակայն` նույն բնակարանի նկատմամբ Նախագիծն ուժի մեջ մտնելուց հետո նոտարի կողմից կատարվել է նախնական նշում: Ելնելով վերոգրյալից, առաջարկում ենք անցումային դրույթներում ամրագրել կառուցվող բազմաբնակարան շենքի բնակարանների նկատմամբ նախկինում կնքված պայմանագրերն իրավական դաշտ բերելու և նույն բնակարանի նկատմամբ տարբեր անձանց գույքային իրավունքների բախումը վերացնելու կամ կանխելու հստակ գործընթաց: 
	Չի ընդունվել։
	Օրենքին հետադարձ ուժ չի տրվում, այն չի կարգավորում մինչև օրենքի ուժի մեջ մտնելը ծագած հարաբերությունների նկատմամբ, սակայն եթե կողմերը իրենց կամահայտնություն են հայտնում իրենց հարաբերությունները կարգավորեն նոր կարագավորումներին համապատասխան կատարում են պարտավորությունների նովացիա և վերագրանցում են իրենց իրավունքները: Նախնական պայմանագրի կողմերը կարող են կնքել պայմանագիր նոր օրենքի պայմաններով։

	
	9.Առաջարկում ենք «Քաղաքաշինության մասին» ՀՀ օրենքում հստակ ամրագրել, որ ճարտարապետաշինարարական փաստաթղթերի այնպիսի փոփոխությունները, որոնք փոփոխում են նախնական նշման առարկա հանդիսացող բնակարանի անհատականացնող տվյալները, չեն կարող կատարվել առանց նախնական նշման իրավունքի սուբյեկտ հանդիսացող անձի նախնական համաձայնության:
	Չի ընդունվել:
	Տես նախնական նշումի վերաբերյալ վերը գրված պարզաբանումները:

	6. ՀՀ էկոնոմիկայի նախարարության 04.04.2015թ. թիվ 01/10.1.2/3138-15 գրություն:
	1.«Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին» ՀՀ օրենքի նախագծի 1-ին հոդվածով լրացվող 135.1 հոդվածի 1-ին մասով նախատեսվում է գույքի նկատմամբ գույքային իրավունքի վերաբերյալ նախնական նշում: Նույն հոդվածի 4-րդ մասով նախատեսվում է, որ անձը, ում գույքի նկատմամբ կատարվել է նախնական նշումը կարող է պահանջել վերացնել այն, եթե դադարել է նախնական նշումով ապահովող իրավունքը։ Տվյալ պարագայում առաջարկում ենք սահմանել ընթացակարգեր, որոնք հնարավորություն կտան ինչպես նախնական նշումն, այնպես էլ դրա վերացումն իրականացնելու համար: Առաջարկում ենք նույն հոդվածի 3-րդ մասում հստակեցնել անձին գույքի պատկանելության իրավունքի տեսակը:
	Չի ընդունվել:
	Տես նախնական նշումի վերաբերյալ վերը գրված պարզաբանումները:

	
	2. Նախագծով սահմանվում է, որ կառուցվող շենքից անշարժ գույք գնելու իրավունքի պայմանագրով գնորդի կանխավճարային վճարումները պետք է կատարվեն բացառապես կառուցապատողի՝ ՀՀ տարածքում գործող բանկում` այդ նպատակով բացված հաշվին կամ գանձապետարանում սպասարկվող կառուցապատողի կառուցապատման ծրագրի  դեպոզիտային հաշվին կամ գանձապետարանում սպասարկվող նոտարի դեպոզիտային հաշվին դրամական միջոցների մուտքագրմամբ: Պարզ չէ, սակայն, թե կառուցապատողը երբ,  ինչ պայմանների բավարարման պարագայում և ինչ ընթացակարգով է ստանում նշված դրամական միջոցները: 
	Չի Ընդունվել:
	Պայմանագրային հարաբերությունների կարգավորման առարկա է։

	
	3. «Գույքի նկատմամբ իրավունքների պետական գրանցման մասին Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 1-ին հոդվածում առաջարկում ենք նշել թե ինչ պայմանագրի մասին է խոսքը: 
	Չի ընդունվել:
	Նախնական նշումը վերաբերում է ցանկացած պայմանագրի, որից ծագող իրավունքը ենթակա կլինի պետական գրանցման:

	
	4. Նույն նախագծի 5-րդ հոդվածի 1-ին մասում շահագործման չհանձնված շինությունները նշվել են որպես «(այսուհետ` կառուցվող շենք)», իսկ 3-րդ մասում օգտագործվում է «կառուցվող շենք» արտահայտությունը, սակայն բովանդակությունից պարզ է դառնում, որ խոսքը գնում է կառուցվող բազմաբնակարան կամ ստորաբաժանված շենքի մասին: ՀՀ քաղաքացիական օրենսգրքի 222-րդ հոդվածը հստակ սահմանում է բազմաբնակարան և ստորաբաժանված շենքերի առանձնահատկությունները, իսկ «Բազմաբնակարան շենքի կառավարման մասին» ՀՀ օրենքը սահմանում է դրանց հասկացությունները: Հետագայում տարընկալումներից խուսափելու համար, ինչպես նաև հաշվի առնելով «Գույքի նկատմամբ իրավունքների պետական գրանցման մասին» ՀՀ օրենքի 86-րդ հոդվածի 1-ին մասը, առաջարկում ենք 3-րդ մասում նշված «կառուցվող շենք» արտահայտությունը հստակեցնել:
	Չի ընդունվել:
	Նախագծի լրացվող 36-րդ հոդվածի 3-րդ մասում օգտագործվել է «կառուցվող շենք» տերմինը, քանի որ այն դեռևս չի համարվում բազմաբնակարան կամ ստորաբաժանված շենք օրենքի իմաստով: Նախագծող կատարվող փոփոխություններով տարբերակվել է շինարարության ավարտը և շահագործման ավարտը, իսկ շինարարության ավարտից հետո մինչև շահագորժման ավարտը ավարտված օբյեկտի և դրա կազմում առանձացված միավորների նկատմամբ իրավունքների գրանցման հնարավորություն է նախատեսվում:

	7. ՀՀ ԿԱ առընթեր անշարժ գույքի կադաստրի պետական կոմիտեի 12.05.2015թ. թիվ ՄՍ/2921-15 գրություն:
	1. «Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին» ՀՀ օրենքի նախագծի մասով.

135.1-ին հոդվածի 1-ին մասում «Պետական» բառից առաջ լրացնել «Անշարժ գույքի նկատմամբ իրավունքների ծագմանը, փոփոխմանը, փոխանցմանն ուղղված գործարքներից (բացառությամբ միակողմ գործարքի) ծագող» բառերը,
	Չի ընդունվել:
	Կարգավորումը վերաբերում է պետական գրանցման ենթակա գույքային իրավունքին, անկախ տեսակից։

	
	2. 135.1-ին հոդվածի 2-րդ մասում «գրանցում» և «գրանցումը» բառերից առաջ լրացնել «իրավունքի պետական» բառերը, իսկ «վերացնում է» բառերը փոխարինել «վերացնում կամ չի բացառում» բառերով,


	Ընդունվել է:
	Հոդվածը խմբագրվել է։

	
	3. 135.1-ին հոդվածի 4-րդ մասը խմբագրել հետևյալ կերպ՝
«4. Նախնական նշումը վերացվում է՝
ա)  նախնական նշումով ապահովող իրավունքի պետական գրանցմամբ.

բ) գործարքի անվավերության դեպքում.

գ) պայմանագիրը լուծելու վերաբերյալ համաձայնագրի կամ դատական ակտի հիման վրա.

դ) նախնական նշումը վերացնելու մասին նոտարի ծանուցմամբ:»,


	Ըստ էության ընդունվել է:
	Հոդվածը խմբագրվել է։

	
	4. Օրենքի նախագծի 7-րդ հոդվածի 2-րդ մասով սահմանված դրույթը սահմանել որպես առանձին՝ 8-րդ հոդված, և 7-րդ հոդվածը լրացնել նոր 2-րդ կետով հետևյալ բովանդակությամբ՝
«2. Եթե բազմաբնակարան կամ ստորաբաժանված շենքի կառուցման և սպասարկման համար հողամասը հանդիսանում է գրավի առարկա, ապա սույն հոդվածի 1-ին մասով նախատեսված պայմանագրի կնքման և դրանից ծագող իրավունքի պետական գրանցման ժամանակ գրավառուի համաձայնություն չի պահանջվում:»: 

	Չի Ընդունվել:
	Գրավի իրավահարաբերություններում փոփոխություններ չի նախատեսվում, եթե հողամասի գրավառուն չի տվել համաձայնություն, ապա կառուցվող շենքից անշարժ գույք գնելու իրավունքի պայմանագիր չի կարող կնքվել։ 

	
	5. ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի մասով.
      1-ին հոդվածից առաջ լրացնել նոր հոդված հետևյալ բովանդակությամբ՝

«Հոդված 1.  «Գույքի նկատմամբ իրավունքների պետական գրանցման մասին» Հայաստանի Հանրապետության 1999 թվականի ապրիլի թիվ ՀՕ-295 օրենքի (այսուհետ՝ Օրենք) 7-րդ հոդվածի 2-րդ մասում «ներկայացված պետական գրանցման» բառերից հետո լրացնել «բացառությամբ սույն օրենքի 7.1-ին հոդվածով սահմանված դեպքերի»,
	Ընդունվել է:
	Կատարվել է լրացում:

	
	6.    2-րդ հոդվածը շարադրել հետևյալ խմբագրությամբ.

«Հոդված 2.  Օրենքի 13-րդ հոդվածի 1-ի մասի 3-րդ կետը շարադրել հետևյալ խմբագրությամբ.

«3) սահմանափակումների և նախնական նշման վերաբերյալ տեղեկություններ, որոնք ընդգրկում են.

ա)  սահմանափակման դեպքում՝ գրանցվող սահմանափակման տեսակը և բնույթը, առկայության դեպքում` ժամկետը, կիրառողը, սահմանափակման պետական գրանցման համար հիմք հանդիսացած փաստաթղթի անվանումը և այլ վավերապայմանները.

բ)  նախնական նշման դեպքում՝ անշարժ գույքի միավորի կամ դրա մասի վերաբերյալ իրավունքի տեսակի մասին տեղեկություններ, իրավատիրոջ տվյալները, որի օգտին կատարվում է  իրավունքի վերաբերյալ նախնական նշումը։

Կառուցվող բազմաբնակարան կամ ստորաբաժանված շենքի դեպքում նախնական նշման օբյեկտ կարող է լինել շենքի  ճարտարապետաշինարարական նախագծով նախատեսված առանձնացված միավորը (բնակարանը, ոչ բնակելի տարածքը):»»,
	Ընդունվել է:
	Կատարվել է լրացում:

	
	7. 4-րդ հոդվածը շարադրել հետևյալ խմբագրությամբ.
«Հոդված 4. Օրենքի 30-րդ հոդվածի 1-ին մասի 2-րդ կետի «սահմանափակում» բառից հետո լրացնել «կամ նախնական նշում» բառերը:»,


	Ընդունվել է:
	Կատարվել է լրացում:

	
	8. 6-րդ հոդվածից (Հոդված 6. Անցումային դրույթներ) առաջ լրացնել նոր հոդված հետևյալ բովանդակությամբ՝

«Հոդված _____. Օրենքի 73-րդ հոդվածի 1-ին մասը լրացնել հետևյալ բովանդակությամբ նոր` 4.1-ին կետ.

«4.1) նոտարի ծանուցմամբ գույքի նկատմամբ գույքային  իրավունքի վերաբերյալ նախնական նշում կատարելու համար՝ 5000 դրամ.»»,


	Ընդունվել է մասնակի:
	Կատարվել է լրացում՝ սահմանելով 2000 ՀՀ դրամ:

	
	9. 6-րդ հոդվածում.
1)  բոլոր «վերագրանցում» բառերը՝ համապատասխան հոլովումներով, փոխարինել «փոփոխություն» բառով,

2)  2-րդ մասի 1-ին պարբերությունում «կառուցապատողի իրավունքները» բառերից հետո լրացնել «, այդ թվում՝ մինչև 2012 թվականը կառուցվող կամ կիսակառույց առանձնացված միավորի նկատմամբ գրանցված սեփականության իրավունքը,» բառերը, իսկ «գործարքների նկատմամբ,» բառերից հետո լրացնել «, եթե գործարքի կողմ հանդիսացել է անմիջապես առաջնային կառուցապատողը և վերջինիս անվամբ առկա է հողամասի ընդհանուր բաժնային սեփականության իրավունքում չօտարված համապատասխան բաժնեմաս,» բառերը,

2-րդ մասը լրացնել նոր պարբերություն հետևյալ բովանդակությամբ՝
«Սույն մասով սահմանված իմաստով անմիջապես առաջնային կառուցապատող է համարվում այն կառուցապատողը, որի դիմումի հիման վրա օրենքով սահմանված կարգով գրանցվել են շենքի ծավալում շինության նախագծով նախատեսված բնակարանները և ոչ բնակելի տարածքները:»,
	Ընդունվել է մասնակի:
	Խմբագրվել է փոփոխություն բառը:

	
	10.2-րդ մասից հետո լրացնել նոր մաս հետևյալ բովանդակությամբ. 

«_____. Սույն հոդվածի 2-րդ մասով նախատեսված դիմումի հիման վրա ստորաբաժանված շենքից անշարժ գույք գնելու իրավունքի պետական գրանցման հետ միաժամանակ գրանցվում է նաև հողամասի ընդհանուր բաժնային սեփականության իրավունքում համապատասխան բաժնեմասի նկատմամբ նախկին կառուցապատողի սեփականության իրավունքը, իսկ կառուցապատողի իրավունքների նկատմամբ գրանցված գրավի իրավունքի դեպքում՝ նաև  կառուցվող շենքից անշարժ գույք գնելու իրավունքի գրավի իրավունքը:

Սույն մասով նախատեսված դեպքերում հողամասի ընդհանուր բաժնային սեփականության իրավունքում համապատասխան բաժնեմասի նկատմամբ նախկին կառուցապատողի սեփականության, ինչպես նաև կառուցվող շենքից անշարժ գույք գնելու իրավունքի գրավի իրավունքի պետական գրանցումից հետո գրանցված իրավունքի սուբյեկտներին անշարժ գույքի նկատմամբ իրավունքի պետական գրանցման վկայականը տրամադրվում է գրանցված իրավունքի սուբյեկտների դիմումի հիման վրա:»:

Ներկայացված առաջարկությունները ուղղված են գույքի նկատմամբ իրավունքների պետական գրանցման գործառույթների իրականացման հստակության և նախագծում չանդրադարձած որոշ հարցերի կարգավորմանը:
	Չի ընդունվել
	Դիմումը պահանջվում է 2-րդ մասի 1-ին պարբերությունում, որը բավարար է նշված փոփոխությունները միաժամանակ իրականացնելու համար։ 

	8. Նոտարական պալատի 04.05.2015թ.-ի թիվ ԵՆՊ-131/15 գրություն:
	1.1.Կարծում եմ  ավելի արդյունավետ է քան ներկայումս կնքվող անշարժ գույքի առուվաճառքի նախնական և նախավճարի խառը պայմանագրերը: Այնուամենայնիվ նախնական նշում  հասկացությունը նոր է մեր օրեսդրությունում , և նշված  4 կետերը լիարժեք պատկերացում չեն տալիս գույքի նկատմամբ գույքային իրավունքի վերաբերյալ նախնական նշման մասին: 
1.2.Օրենքում կառուցապատող նշումը կարծում եմ տեղին չէ:

1.3.ՀՀ Քաղ. օր-ի առաջարկվող 570.1 հոդ. նշել նաև սեփականատիրոջ կամ կառուցապատողի կողմից շենքը չկառուցելը… գուցե նաև տույժեր սահմանվեն:

1.4. ՀՀ Քաղ. օր-ի 172 հ. 2 կետում նշվում է , որ սեփականատեր ունեցող գույքի նկատմամբ այլ անձը սեփականության իրավունք է ձեռք բերում  առուվաճառքի , փոխանակության , նվիրատվության պայմանագրի կամ  գույքի օտարման այլ գործարքի հիման վրա: Ինչպես տեսնում ենք թվարկվածների մեջ փոխանցման ակտ չի նշվում:

	Ընդունվել է ի գիտություն։
Ընդունվել է մասնակի
	1.Նախնական նշման հոդվածները խմբագրվել և հստակեցվել  են: 

2.«Կառուցապատող» տերմինը քաղաքաշինական օրենդրությամբ սահմանված է սպառիչ, որպես նոր ստեղծվող անշարժ գույքի կառուցման գործընթացի պարտադիր մասնակից:
3. բարձրացված հարցերը պայմանագրային կարգավորման հարցեր են:

4. գնման իրավունքը հանդիսանում է առուվաճառքի տեսակ՝ ապագայում վաճառողի մոտ հայտվնող գույքի, իսկ փոխանցման ակտը ընդամենը դրա կատարման հավաստումն է և ինքնին գործարք չէ ։ 

	
	2.1 ՀՀ քաղաքացիական օրենսգրքում փոփոխություններ և լրացումներ կատարելու մասին ՀՀ օրենքի նախագծի հոդված 8-ով 570.1 հոդվածի 8-րդ կետի 7-րդ տողի «ինդեքսավորումը» բառից հետո ավելացնել «կառուցապատողի մեղքի առկայության դեպքում նաև տուժանք»: 
2.2 Վերը նշված հոդվածը լրացնել 9-րդ կետով.                                                                                               Անշարժ գույք գնելու իրավունքի պայմանագրով անշարժ գույք գնելու իրավունք ունեցող քաղաքացիա-իրավահարաբերության սուբյեկտը իրավունք ունի անշարժ գույք գնելու իր իրավունքը փոխանցել այլ անձի, ազատորեն օտարել, գրավ դնել:Ինչպես նաև այդ իրավունքը կարող է փոխանցվել այլ անձի իրավահաջորդության կարգով՝ այդ մասին տեղեկացնելով կառուցապատողին:                                                                                                    
	Ընդունվել է մասնակի:
	Կառուցվող շենքից անշարժ գույք գնելու իրավունքի փոխանցման կարգավորումները լրացվել են:

	
	3.1 ՀՀ քաղաքացիական օրենսգրքի /այսուհետ՝ Օրենսգիրք/ 170-րդ հոդվածում ի թիվս այլ գույքային իրավունքների առաջարկում եմ ներառել ցանկում կառուցվող շենքից անշարժ գույք ձեռք բերելու իրավունքը (չսահմանափակվելով միայն գնելու իրավունքով), համապատասխանաբար ողջ փոփոխություններում <<գնելու>> բառը փոխարինել <<ձեռք բերելու>> եզրույթով, հաշվի առնելով, որ նորակառույց շենքերում անշարժ գույք ձեռք բերելը կարող է դրսևորվել նաև անշարժ գույքի տարբեր ձևերով օտարման գործարքներով (փոխանակություն-գլուխ 33, օրինակ՝ վթարային շենքերի բնակիչներ և համայնքի միջև կնքվող փոխանակության պայմանագրեր): 

3.2 նախնական նշումին հաջորդող գրանցում թույլատրելի է միայն այն դեպքերում, երբ հաջորդող գրանցումը վերացնում է նախնական նշումով ապահովված իրավունքը: Մինչդեռ <<Գույքի նկատմամբ իրավունքների պետական գրանցման մասին ՀՀ օրենքում փոփոխություններ և լրացումներ կատարելու մասին>>  ՀՀ օրենքի 4-րդ հոդվածով առաջարկված դրույթով ... հաջորդող գրանցումը չի վերացնում նախնական նշումով ապահովված իրավունքը:

3.3 <<ՀՀ  քաղաքացիական օրենսգրքում փոփոխություններ և լրացումներ կատարելու մասին>>  ՀՀ օրենքի 3-րդ հոդվածի 5-րդ մասում սահմանվում է կառուցվող բազմաբնակարան շենքերում առանձնացված միավորները դիտարկել որպես քաղ. շրջանառության օբյեկտ բացառապես ավարտված շենքի պետական գրանցման պահից: Գտնում եմ, որ նշված դրույթը ևս հակասում է գործող ՔՕ գլուխ 7-ին: 

3.4 <<ՀՀ  քաղաքացիական օրենսգրքում փոփոխություններ և լրացումներ կատարելու մասին>>  ՀՀ օրենքի 8-րդ հոդվածի 3-րդ կետի առաջին նախադասության մեջ <<հանձնվելիք>> եզրույթն առաջարկում եմ փոխարինել  <<ձեռք բերվելիք>> եզրույթի հետ:

3.5 ունենալով նախնական պայմանագրի հասկացությունը և նախավճարի՝ որպես ապահովման միջոցի կիրառման հնարավորությունը, կարծում եմ առավել արդյունավետ կլիներ գրանցման մասով բոլոր փոփոխությունները ներառել  նախնական և նախավճարի կիրառման դեպքում, որն ավելի կամրացներ կողմերի միջև ծագած իրավահարաբերությունը: Առավել ևս, առաջարկություններում նախավճարը փոխարինվել է կանխավճարով, որն ավելի ռիսկային է դարձնում ձեռք բերողի իրավունքները՝ կառուցապատողի մեղավորությամբ գործարքը վերջնական ավարտին  չհասցնելու պարագայում: Ավելին, տվյալ դեպքում չի դիտարկվել նաև կողմերի պատասխանատվությունը: 
	Ընդունվել է մասնակի:
	3.1 Փաթեթը կոչված է պաշտպանել գնման հարաբերություները և  չի խրախուսում  փոխանակությունները, քանի որ գործնականում տարբեր շարժառիթներով  (գների արհեստական ցածրացում հարկային նպատակներով կամ ուռճացում՝ օրենքով սահմանված փոխհատուցման գումարի վճարման խնայողության նպատակով անձանց գայթակղում ապագա խոստումներով) փոխանակության պայմանները տարիներ անց վեճերի տեղիք են տալիս:

3.3 Հակասություն չկա՝ քաղաքացիական իրավունքի օբյեկտներ գլխում չկա հակասություն պարունակող դրույթ, ավելին 133-րդ հոդվածի 2-րդ մասի համաձայն՝ քաղաքացիական իրավունքների օբյեկտների տեսակները, որոնց շրջանառության մեջ գտնվելը չի թույլատրվում (շրջանառությունից հանված օբյեկտներ), պետք է ուղղակի նշված լինեն օրենքում: Տվյալ դեպքում խոսքը նոր ստեղծվող օբյեկտի մասին է:
3.5 անցումային դրույթներում կանխավճարը նախավճար սահմանելը ռիսկային է ներկա կառուցապատողների սնանկության հասցնելու  ռիսկերի տեսանկյունից,:

Ինչ վերաբերում է պատասխանատվությունների սահմանմանը, ապա գործնականում պայմանագրային դաշտում բազմապիսի պատասխանտվության դրույթների առկայությունը անձանց իրավունքների իրացման առումով որևէ իրական նշանակություն չի ունեցել ձախողված կառուցապատման ծրագրերով և օրենքով հավելյալ պատասխանատվության դեկլարատիվ նորմերի սահմանումը կլինի արհեստական: 

Ձեռք բերողի իրավունքերի իրական պաշտպանությունը բացառապես բանկային փոխանցմմամբ վ-արումնեի պահանջն է և դեպոզիտի գրավադրման պահանջը:

	
	4.1 Ներկայացված նախագծի 135.1  հոդվածի   1-ին կետում ասված է , որ պետական գրանցման ենթակա գույքային իրավունքը գրանցելու պահանջը ապահովելու համար նոտարի կողմից կատարվում է գույքի նկատմամբ գույքային իրավունքի վերաբերյալ նախնական նշում,բայց ճիշտ կլինի ասել՝ շահագրգիռ կողմերի պահանջով է նոտարի կողմից կատարվում գույքի նկատմամբ գույքային իրավունքի վերաբերյալ նախնական նշում, օրենքով սահմանված կարգով կնքվող երկկողմանի պայմանագրի  միջոցով:
4.2 նոտարը հանդիսանալով վավերացնող մարմին, իր դեպոզիտ հաշվին ընդունելով այդ այսպես ասած նախավճարները, ակամայից ներքաշվում է կառուցապատողի և գնորդի միջև ծագած իրավահարաբերությունների մեջ: Ընդհանուր առմամբ նախագիծը ընդունելի է , միայն նրանում չի հստակեցվել այդ նույն գնելու իրավունքից հրաժարվելու և այն օտարելու հստակ մեխանիզմները և կարգը   :   
	
	4.1 Հոդվածը խմբագրվել է:
4.2 Գնելու իրավունքից հրաժարվելը պայմանագիրը միակողմանիորեն լուծելու ընթացակարգով է լինելու՝ կադաստրային գրանցմամբ, իսկ իրավունքն այլ անձին փոխանցելը պահանջի զիջման միջոցով՝ կադաստրային գրանցմամբ:
Նոտարը պարտավոր չէ դեպոզիտներ ընդունել, նախագշով ընդամնեը տրվում է դրա հնարավորությունը:

	9. ՀՀ քաղաքաշինության նախարարության 21.05.2015թ. թիվ 01/2693-15 գրություն:
	1. «Քաղաքաշինության մասին» ՀՀ օրենքի 6-րդ հոդվածի 4-րդ մասի «ի» կետն ու 6-րդ մասը շարադրել հետևյալ խմբագրությամբ.
«ի») կառուցվող շենքից անշարժ գույք գնելու իրավունք ունեցող անձանց հետ նախապես համաձայնեցնել օբյեկտի ճարտարապետաշինարարական նախագծերում օրենսդրությամբ սահմանված կարգով կատարվող այնպիսի փոփոխությունները, որոնք հանգեցնում են իրավունքով ծանրաբեռնված ապագա գույքերի հարաչափերի կամ հատակագծային լուծումների փոփոխությունների՝ անհամաձայնության դեպքում նախաձեռնելով կառուցվող շենքից անշարժ գույք գնելու իրավունքի պայմանագրերի փոփոխում կամ լուծում» :

«Կառուցվող շենքի, շինության զբաղեցրած հողամասի և կառուցվող շենքի, շինության նկատմամբ կառուցապատողի իրավունքները ամբողջությամբ կամ մասնակի այլ անձի փոխանցելու դեպքում փոխանցումից ծագող իրավունքների պետական գրանցման պահից՝ նոր կառուցապատողը (կամ համակառուցապատողը) կրում է սույն օրենքով և այլ օրենքներով սահմանված պարտավորությունները քաղաքաշինական գործունեության մասնակիցների և երրորդ անձանց հանդեպ»: 

	Ընդունվել է մասնակի։
	Հոդվածը խմբագրվել է

	
	2.Օրենքի 25-րդ հոդվածի 1-ին և 2-րդ մասերն առաջարկվում է շարադրել հետևյալ խմբագրությամբ.

«Հոդված 25.

Շինարարության ավարտական ակտը և շահագործման թույլտվությունը 
 
1. Շենքերի, շինությունների (այդ թվում` դրանց վերակառուցումը, վերականգնումը, ուժեղացումը, արդիականացումը, ընդլայնումն ու բարեկարգումը) կառուցման ավարտը փաստագրվում է շինարարության ավարտական ակտով (այսուհետ` ավարտական ակտ)` տվյալ օբյեկտի շինարարության թույլտվության համար հիմք հանդիսացող հաստատված ճարտարապետաշինարարական նախագծային փաստաթղթերով նախատեսված՝ շինարարության թույլտվություն պահանջող բոլոր շինարարական աշխատանքներն իրականացնելուց հետո: 

Ավարտական ակտը տալիս է համայնքի ղեկավարը` Հայաստանի Հանրապետության կառավարության սահմանած կարգով, որը հիմք է ավարտված օբյեկտի և դրա կազմում առանձացված միավորների նկատմամբ իրավունքների գրանցման համար:

2. Սույն հոդվածի 1-ին մասով սահմանված աշխատանքներն ավարտելուց և հաստատված ճարտարապետաշինարարական նախագծային փաստաթղթերով նախատեսված այլ աշխատանքները կառուցապատողի կողմից վերջինիս միջոցների հաշվին իրականացնելուց հետո օբյեկտը շահագործման է ընդունվում շահագործման թույլտվության ձևակերպմամբ:  Շահագործման թույլտվությունը տալիս է համայնքի ղեկավարը` Հայաստանի Հանրապետության կառավարության սահմանած կարգով:

Ավարտված շինարարական օբյեկտի շահագործումը թույլատրվում է միայն շահագործման թույլտվությունը ձևակերպելուց հետո: 


	Ընդունվել է:
	Հոդվածը խմբագրվել է:

